
				এই পাতাটির মুদ্রণ সংশোধন করা প্রয়োজন। 
भनेिक यहांवनौ
সঙ্গে সে যে ভাবে জড়াইয়া পড়িয়ছিল তারপর তার ভাইকে এখানে চাকরী করিতে দেওয়াটা একটু খারাপ দেখায়। কিন্তু এদিকে ভাইটাও তার দিন দিন বড়ই বখাটে হইয়া যাইতেছে। গানবাজনা করিয়া আর তাস পিটাইয়া অলস বেকার জীবন যাপন করিতে করিতে অমানুষ হইয়া পড়িতেছে দিন দিন । যশোদার নিজের হাতে মানুষ করা ছেলে, সেই ছেলের চোখে কি না মাঝে মাঝে ধরা পড়িতেছে ভাবাবেশে চুল ঢুল চাউনি! বারণ তাই যশোদা করে নাই । সত্যপ্রিয় মিলের কর্তৃপক্ষের সঙ্গে ঝগড়া তো তার হয় নাই, এমন আর কি খারাপ দেখাইবে তার ভাই সত্যপ্ৰিয়ের অ্যাপিসে সামান্য মাহিনায় কাজ করিলে। বাস্তব জগতের সংস্পর্শে একটু আসুক নন্দ, নৱম মনটা তার গলিয়া যাইতে আরম্ভ করিয়াছে, একটু শক্ত হোক ।
“একটা ছোটখাট দোকান করে দি, তাই চালা তুই নন্দ, কেমন ?” “না দিদি । চাকরীই করি।” তা করিবে না ? চাকরী ছাড়া আর কিইবা করিবার ক্ষমতা তোমার আছে! নন্দর কাজটা জ্যোতিৰ্ম্ময়াকে সাহায্য করা । সহকারী সে নয়, সাহায্যকারী। নানা ঠিকানায় যেসব চিঠিপত্র পুস্তিকা প্ৰভৃতি যায় তার উপর ঠিকানা লেখা, কোথায় কি পাঠান হইল সেটা খাতায় টুকিয়া রাখা, যেখানে জ্যোতিৰ্ম্ময়ের নিজে না গেলেও চলে। অথচ পিয়ন পাঠান যায় না। সেখানে ছুটাছুটি করা, জ্যোতিৰ্ম্ময়ের প্রয়োজন মত হাতের কাছে এটা ওটা আগাইয়া দেওয়া, এই ধরণের সব ছোট ছোট সাধারণ কাজ। এই কাজ পাইয়া নন্দ কিন্তু ভারি খুলী। সে চাকরী করে কেবল এই জন্যই তার গব্বের সীমা নাই, তার উপর জীবনের হঠাৎ একটা অভূতপূৰ্ব্ব পরিবর্তন ঘটিয়াছে, কি একটা অজানা রহস্যময় জগতে সে আসিয়া পড়িয়াছে যেখানে চলাফেরা ওঠাবসা কথা বলা চুপ করিয়া থাকা সব কিছুরই নিয়ম নতুন !
এককোণে ছোট একটি টেবিল তার রাজ্য। জ্যোতিৰ্ম্ময়ের টেবিলের তুলনায় তাৱ টেবিলটিকে অবশ্য দেখায় সমৃদ্ধিশালী সাম্রাজ্যের কাছে জংলী দেশের জমিদারীর মত, তবু মোটা মোটা খাতা, দোয়াতদান, ব্লটিং প্যাড, পিনকুশন এসব সম্পদপূর্ণ এমন একটি সম্পত্তিই বা নন্দের কবে ছিল। অতি যত্বে নন্দ সব সাজাইয়া গুছাইয়া রাখে, মসৃণ ও সমতল করিয়া লাল নীল পেন্সিলের

